
99

L’ëa cosa giûsta, che l’Europa a tanta

Parte do Globo, ignota di Orientali

A-a razza varia e immensa tutta quanta,

E anonima fra i stessi naturali,

A desse lê che illuminâ a se vanta

O nomme di ciù illustri fra i mortali,

Ch’ô a veddeiva pe-ô primmo, e ch’ô l'arviva

A stradda a chi do tutto a descroviva.

L’è veo che a storia per ô ciù a difende

Con penna viva e franca da-i offeise

Do tempo, de l’invidia e de vicende

Umane i ommi illûstri e e belle impreise;

Pù l’è ingrata a Nazion, ch’a no comprende,

Che a-i sommi somme lodi han da êse reise,

E devan eternâne oltre l’istoia

I monumenti e i titoli a memoia.



101

De tanta ingratitudine sä reo

Non solo in Spagna ô popolo e ô governo,

Ma ogni governo e popolo europeo!...

Soffriân che ûn to seguace e subalterno

O to vanto ô s’ûsûrpe e ô drito veo

De dâ ô to nomme illûstre e sempiterno

A ûn mondo, a-ô quæ da lê riconosciûo

Dietro e to tracce, ô dava un nomme oscûo.

E queste usurpazioîn, pe quæ ommi vili

Di quæ s’approprian a coroña e i crêuve

A gloria dovûa a-i anime gentili,

No soli ræe ne l’Europa, nè son nêuve,

Benchè tæra de popoli civili;

E anche de questi exempi e triste prêuve

N’ha zà dæto l’Italia e a ne dä poi,

Benchè sede do genio e moæ d’eroi.

